
PalasBunun Sisiu tu lainithaiban mas kaidimanan

The Process and Literature Value of Translating the Bible into Bunun

buhlu sinpalasBunun Sisiu tu lainihaiban
Tupa Tai-uan Sisiu Kukai tu, maza
napalasBunun hungiaku hai, asa paisnavan tu
tanbah hakasi, tacini hai katasa hungiaku, dadusa
hai, mahtu andusa kuzakuzaun. Napaisnasia
insumas vali tu Bunun, mahlangan tu Bunun mas
manmishang tu Bunun sihailaz tu tatacini
papatasun. Haitu, aiza itu dadusa iskuzakuza at
mapacis-u. Aipincin hai, kaupin mas isnavanan
sia Tainan Singakuing kazang punmaciun
painsanan, takisia Takau tu Vilian hungiaku.
Punvau tu painsanan inkacinian mapanatpu, isia

2000 hamisan insacun.

makitvaivi tu sinpalasBunun

Sain hai kanasia Mintasa Malkauni Tama
Dihanin Halinga Tu Tastu Muampuk, sinpatupa
nakanadan tu dailaz mapalasBunun. Sain hai
kanasia Hebulu Patasan sinmas Kulek Patasan
mapalasBunun hungiaku, mintanan kanasia
malasTaulu Bahlu Tu Tama Dihanin Tu Halinga.
Sain tu malasBunun hai, aiza maupacin

makitvaivi:

1. Kapimaupa mas maipatascia tu iniliskinan,
masial sipulun at ithalun.

2. Kanasia laupaku itu bunun tu ispalinanutu
mapatas, makanin makusia mas vaivi siduh tu
halinga, ni amin makusia talpatazun tu halinga.

3. Tasatasa tu patasan hai, aizan amin mas
siputul mapisha-iap. Mindangaz mas
masipul tu bunun ha-iap mas dailaz.

4. Itu bunun mas dalah tu ngan hai, kunian
malasHebulu mas malasKulek tu isisipul
mapatas.

5. Cis-uni asa malas-uni an-anak tu halinga
masipul mas itu Tama Dihanin tu halinga,
pahasia ukan mas malasTaulu.

Sain hai kunian mas malasBunun tu halinga
mapatas, musasu tu kunian mas aizin tu tasa saba
painsanan, isisipul sia kiukai madadu

ispalasBunun tu Lumangi mapatas.

mapinsia ispalasBunun tu dailaz

Bunun siduh hai, inkasia 1964 painsanan 5
buan kitngab makusia Lumangi mapatas, tudip
ispapatas hai, kanasia singav mapatas, maszang

mas:

